Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, gastu-sabaia balizko zerga-aldaketetara egokitzeko aukerari buruzkoa. Galdera argitaratu zen 2013ko irailaren 30eko 110. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du gastu-sabaia balizko zerga-aldaketetara egokitzeko aukerari buruz (PES-139). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Gastu-sabaia zehaztea Nafarroako Gobernuaren eskumen berekia eta esklusiboa da (Nafarroako Ogasun Publikoari buruzko 13/2007 Foru Legearen 34.1 artikulua), eta logikoa da hala izatea, berak igortzen baitio Parlamentuari aurrekontu orokorrei buruzko foru legearen proiektua (aipatutako legearen 36.3 artikulua).

Gure antolamendu juridikoan xedatutakoari erreparatzen badiogu, ez dago inolako aukerarik Parlamentuan eztabaida egiteko Gobernuak foru legearen proiektua aurkeztu aurretik. Izan ere, Nafarroako Parlamentuko Erregelamenduaren 126.2 artikuluaren arabera, aurrekontuei dagokienez legegintzako ekimena Nafarroako Gobernuari dagokio bakar-bakarrik. 

Ongi dakizunez, aurrekontuen proiektua eta zenbait zerga aldatu eta beste tributu-neurri batzuk hartzeko proiektua Parlamentuan eztabaidatu behar dira. Gobernuak, ohi duenez, laster bidaliko ditu proiektu horiek Legebiltzarrera.

Ondoren egin litekeen parlamentu-izapidea beti egin ohi den bezalakoa da, iragan urriaren 17ko bilkuran Ekonomia, Ogasun, Industria eta Enplegu Batzordean azaldu zen bezala.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

